
   — Юрату кăварĕ чĕрере

Хĕм сапать-ши ĕмĕр-ĕмĕрех,

Пытармасăр каласам, пичче?

— Ыйт-ха, — терĕ, — аслăраххинчен.



— Юрату кăварĕ чĕрере

Вутланать-ши ĕмĕр-ĕмĕрех? —

Кăсăклантăм вăй питти çынран.

— Ыйт-ха, тусăм, — терĕ, — ватăран.



— Юрату кăварĕ чĕрере

Иксĕлмест-ши ĕмĕр-ĕмĕрех? —

Ыйтрăм мучирен эп пуç тайса.

— Ыйт-ха, — тет, — ял пуç патне кайса.



— Шур сухал, камран ыйтса пĕлес:

Юрату пĕтет-и е пĕтмест?

— Ыйт-ха, — терĕ, — кайăк-кĕшĕкрен,

Йывăç-курăкран та чечекрен,

Таврари мĕнпур чĕрчунсенчен,

Пĕр хурав эс илтĕн вĕсенчен:



— Пурнăç пур чухне çак çĕр çинче

Юрату сӳнмест чĕресенче!

  